
Жер кіндігі –
Байқоңыр

Сексеннің 
сеңгірінде

ЖЫЛУ БЕРУ 
МАУСЫМЫНА 
ДАЙЫНДЫҚ ПЫСЫҚТАЛДЫ

Облыс әкімі Нұрлыбек Нәлібаевтың тапсырмасына сәйкес, 
облыс әкімінің орынбасары Бахыт Жахановтың төрағалығымен  
алдағы жылу беру маусымына жылу орталығы мен әлеуметтік 
нысандардың дайындығы, тұрғындарды көмірмен қамтамасыз 

ету және ауызсу мәселелері талқыланған жиналыс өтті.

Биыл жылумен қамту нысандарын жаңғыртуға 12 млрд теңге 
қаржы қаралды. Қазіргі уақытта жұмыс 80 пайыз орындалған.

Сонымен қатар, жылу желілерін жаңғыртуға бағытталған 6 жо-
баны іске асыруға бюджеттен қаржы бөлініп, 9,5 шақырым жылу 
желілері жаңғыртылуда.

Облыс аумағындағы 1 067 әлеуметтік нысанның дайындығы 82 
пайыз, көмірдің 207,3 мың тонна қоры бар. 

Бахыт Жаханов қала, аудан әкімдері мен сала басшыларына  
жылу беру маусымына дайындықты сапалы жүргізіп, мерзімінде 
аяқтауды, көмір тапшылығын болдырмауда өңірлік операторлар-
мен тиісті жұмыс атқаруды тапсырды. 

Қазір халықты орталықтандырылған ауызсумен қамту үлесі 98,4 
пайыз. Бұл көрсеткіш бойынша өңіріміз республикада алдыңғы 
қатарда.

Облыс аумағында орталықтандырылған ауызсу жүйесіне 
қосылмаған 26 елді мекен бар.

Мемлекет басшысының тапсырмасына сәйкес бұл елді 
мекендерді 2025 жылдың соңына дейін сапалы ауызсумен қамту 
мақсатында арнайы жол картасы әзірленіп, жұмыс атқарылуда. 

Осы бағытта Қызылорда қаласы және аудан әкімдеріне тиісті 
тапсырмалар берілді.

Облыс әкімінің баспасөз қызметі

ШЕРУЕН АТҚАН 
«ШЕГЕ ҚҰМ»

Біздің қатарымыздан, Сырдан шыққан атақты адамдардың 
арасында ғалым, қайраткер, қаламгер Бауыржан Омарұлының есімі 

ерекше аталады.
Ол біра зы мыз ды бүгінгі күні шетке сырылып бара жатқан кітап оқу 

дағдысына қайтарды деп айта аламын. Өйткені, оның кітабын қолға ал
ғандар бір ақтарып шығайын дейді де, түгел тауысқанша басын көтере 

алмай отырады. Осыған куәмін.

Ойпырмай, мен өз за-
мандастарымнан қара 
сөз ді шудасы үлпілдеген 
үлектей бұйдалап же тек
тейтін АйтМан, Берік 
Жүсіп секілді екіүш 
адамды білемін. Бауыр-
жан да сол, сөйлеп бер-
генде түйдектүйдек 
тір кестерді төгеді, 
жазып, жаттап алған 
шығар деп ойлайсың. 
Бұл – оның көп оқып, 
көп тоқығанының 
тайға таңба бас
қандай белгісі. Ал 
жазғанда орғыл құм
ға өрнек салып бара 
жатқан үрме жел-
дей жүйрік.

САУДАДАН ЕСІК 
ӨНДІРІСІНЕ ДЕЙІН

Жастар – мемлекеттік құрылымдағы 
ең үлкен әлеуметтік топ. Оларды болашақ 
демографиялық дивиденд десек те болады. 
Бүгінгі жастардың көбі тәуелсіз елде дүниеге 
келгендер.  

Сондықтан мемлекетіміз жастар саяса-
тына ерекше көңіл бөліп,  көптеген жобалар 
арқылы жастардың ел ісіне белсене арала
суына жол ашып отыр.

Ел Президенті ҚасымЖомарт Кемелұлы 
Тоқаев: «Қазақстан – дарынды жастар 
мекені. Ертең еліміздің абыройын асыратын 
да – осы талантты ұлқыздар. Біз олардың 

өрісін ашып, қарымқабілетін шыңдау үшін 
бар мүмкіндікті жасауға тиіспіз» деп, бүгін 
мен болашақтың жүгін сеніммен жүктеді. 

Сыр елінің жастары қашан да 
қайсарлығымен, белсенділігімен жарқын 
болашаққа ұмтылуға құштарлығы арқылы 
артылған сенім үдесінен шығып келеді.

Жастардың белсенділігі мен отаншылдық 
сезімін танытқан биылғы Халықаралық жас
тар күні «Жастармен бірге» атты ұлттық 
онкүндік ретінде қалада және аудандарда 
аталып, мәресіне жетті. 

АСЫЛ – ТАСТА, 
ҚАЙРАТ – ЖАСТА

Жастар қай кезде асқақ арман, өр намыстың символы болып саналады. «Арыстандай 
айбатты, жолбарыстай қайратты, мен жастарға сенемін» деген Алаш ақыны Мағжанның 

жыры – өмірлік мәнге ие.

Биыл, 20232024 оқу жылында 
облыс бойынша 8 285 оқушы мек-
теп бітірсе, оның 7 391і ҰБТға 
қатысқан  (өткен оқу жылында 
7  219 түлек). Мемлекеттік грант 
конкурсына қатысқандар саны 
– 6 252. Жалпы айтқанда, биыл 
мемлекеттік грант иегерлерінің 
саны – 4 752 немесе  76,1 пайыз-
ды құрады. 

Облыстық білім басқармасы 
бас шысының орынбасары Б.Бер
дәу летовтің айтуынша, грант 
иегерлерінің ішінде биылғы мек-
теп бітірген түлектермен қа тар, 
колледж бітіргендер және өткен 
жылы шекті балды жинай алмай, 
осы жылы ҰБТға қайта қатысқан 
үміткерлердің де үлесі бар. 

Мемлекеттік грант иегерлерін 

мамандықтар бойынша сараласақ, 
педагогикалық бағыттағы ма ман
дықтарға – 1 651 (34,7 пайыз), 
медициналық мамандықтарға 
– 460 (9,7 пайыз), техникалық 
бағытқа – 1 322 (27,8 пайыз), ауыл 
шаруа шылығы мамандықтарына 
– 344 (7,2 пайыз), басқа да 
мамандықтар бойынша – 975 
(20,6 пайыз) түлек грант иегері 
атанып отыр. 

Тағы бір назар аударарлық 
жағдай, биылғы оқу жылының 
қорытындысы бойынша «Алтын 
белгі» иегерлерінің саны – 542 де-
сек, оның  222сі яғни 43,7 пайызы 
өз таңдауына сай педагогикалық 
бағыттағы мамандықтарға оқуға 
қабылданған.

ПЕДАГОГИКАЛЫҚ 
МАМАНДЫҚТАРҒА 
ТАҢДАУ ЖОҒАРЫ

Білім саласы үшін әр оқу жылының қорытындысы өте маңызды. 
Өйткені осы нәтиже мыңдаған жастың болашағына жол ашады. 
Айталық, ҰБТда алған бағасы арқылы мемлекеттік грантқа ие 

болғандар өз таңдауына сай мамандық бойынша жоғары білім алып 
шығады. Ал жас түлектің ЖООда тегін білім алуы ұстаздарының 

абыройы әрі  отбасы үшін үлкен жетістік екені сөзсіз.

ЖҰҚПАЛЫ АУРУ 
ҚАЛАЙША 
БАС КӨТЕРДІ?

Жыл мезгілінің алмасып, ауа райының құбылуына қарай түрлі 
жұқпалы аурулар да белең алатыны анық. Маусымдық эпидахуал 

кезінде мамандар барынша сақтық шараларына мән беріп, ауырмаудың 
жолын іздеуге кеңес береді. Биылғы жаз маусымы өңір тұрғындарына 
оңай соққан жоқ. Аптап ыстық шынында естен тандырарлық еді. Оның 
үстіне қауынқарбыз, қиярқызанақ секілді бақша өнімдерінің де базар 

сөрелеріне көптеп түсетін кезі. Сонан да жұқпалы аурулар  алқымнан 
алатын ахуал туындайды. 

Мемлекет басшысы ҚасымЖомарт 
Тоқаев Қарағанды облысына жұмыс 

сапары барысында алдымен Теміртау 
қаласындағы Qarmet металлургиялық 
комбинатын аралап көрді. Бұдан соң 

Қарағанды қаласындағы «Кәусар» 
оқушылар сарайына, кейін Саран 

қаласында тұрмыстық және электр тех
никасын шығаратын Silk Road Electronics 

кәсіпорнына барды. 

Президент алдымен Qarmet метал
лургиялық комбинатының №3 до-
мна пешінің жұмысымен таныс
ты. Мұнда жылына 3,8 миллион 
тон на шойын өндіріледі. «Qarmet» 
акцио нерлік қоғамы Директорлар 
кеңе сінің төрағасы Андрей Лаврен-
тьев пен кәсіпорынның бас директоры 
Вадим Басин өндірісті дамыту үшін 
атқарылған және жүзеге асырылып 
жатқан жобалар жөнінде баяндады. 
Бұл мақсатқа 3,5 миллиард доллардан 
астам қаржы қарастырылған. Бұдан 
бөлек 500 миллион доллар шамасында 
Көмір департаментіндегі және 978 мил-
лион доллар көлемінде Темір рудасы 
департаментіндегі жобаларға қосымша 
инвестиция құю жоспарланған.

Мемлекет басшысына сляб пен 
блюм шығаратын №2 конверторлық 
цех пен металл әзірлемелерін үздіксіз 
құю машинасының жұмысы таныс
тырылды. Кәсіпорын 2028 жылға 

қарай жылына 5 миллион тонна болат 
шығаруды, 9 миллион тонна көмір және 
5 миллион тонна темір рудасы концен-
тратын өндіруді жоспарлап отыр. 

Мемлекет басшысы комбинатты 
табиғи газға көшіру маңызды шешім 

екенін атап өтті. Бұл бастапқы кезеңде 
қоршаған ортаға келетін зиянды 30 
пайызға төмендетуге мүмкіндік береді. 
Президент өнеркәсіп қауіпсіздігі, өн
дірістің тиімділігін арттыру және 
жаңғырту, аймақтың экологиялық 

ахуа лын жақсарту бағытында жүзеге 
асырылып жатқан жобалардың мерзімі 
мен жоғары сапа стандарттарын қатаң 
сақтау қажет екеніне баса назар ауда-
рып, бірқатар нақты тапсырма берді.

ҚАРАҒАНДЫ ОБЛЫСЫНА БАРДЫ

«ЖАСТАРМЕН БІРГЕ»: ОНКҮНДІК МӘРЕСІ«ЖАСТАРМЕН БІРГЕ»: ОНКҮНДІК МӘРЕСІ

ЕЛ ЖАҢАЛЫҚТАРЫ

БИЛЕТТЕР
САТЫЛА БАСТАЛДЫ

V Дүниежүзілік көшпенділер ойындарына билет-
тер сатыла бастады. Бұл туралы 

24kz хабарлады. 

8 қыркүйек күні «Астана-Арена» стадионында 
өтетін ашылу салтанатына билет құны 15 000 теңгеден 
бастап, 50 000 теңгеге дейін қойылған. Әлемдік 
этноспорттың басты оқиғасына 89 елден 2 мыңнан аса 
спортшы қатысқалы отыр. 21 спорт түрі бағдарламаға 
енген. Жалпы жарыстарды тамашалаудың орта-
ша билет құны 3600 теңгені құрайды. Қазақ күресі, 
алыш және көрәш Жақсылық Үшкемпіров атындағы 
жекпе-жек сарайында өтеді. Ондағы билеттер 2500 
теңгеден 7500 теңге аралығында болады. Ал «Алау» 
мұзайдынында асық ату, ордо, мас-рестлинг, күрәш, 
арқан тарту және ашыртмалы аба гүреші бойынша жа-
рыстар өтеді. Билет құны 1000-3000 теңге аралығында. 
Көкпар, көк бөрі және бәйге бойынша тартысты жа-
рыстар «Қазанат» ипподромында өтеді. Билет құны 
2000-15000 теңге аралығында болмақ. Азаматтардың 
жекелеген санаттары бойынша тиісті жеңілдіктер 
қарастырылған. 

ӨКПЕ ҚАБЫНУЫ 
НЕГЕ ӨРШІДІ? 
Stan.kz елімізде өкпесі қабынған науқастардың саны 

айтарлықтай өскенін, Денсаулық сақтау министрлігі бұл 
жағдайдың омикрон штаммының басқа нұсқаларының 

таралуымен байланысы бар-жоғын 
түсіндіргенін хабарлады. 

«Жылдың алғашқы алты айында Қазақстанда 
пневмониямен 49 704 жағдай тіркелді. Бұл көрсеткіш 
өткен жылмен салыстырғанда 19,2 пайызға көп. 2023 
жылы өкпесі қабынған науқастардың саны 123 910-ға 
жетті. Оның ішінде 40 144 жағдай алғашқы алты айда 
тіркелді» деп мәлімдеді министрлік.

Ведомство пневмонияның өршуіне әлемде белең 
алып тұрған омикрон JN.1 штаммының әсері барын 
айтып отыр. 

Дүниежүзілік денсаулық сақтау ұйымының 
мәліметі бойынша, JN.1 штаммы адам денсаулығына  
аса қауіпті емес, әрі жұқпалылығы айтарлықтай 
жоғары болғанымен, науқас қатты ауырсынуды 
сезбейтін көрінеді.

ӨЗБЕКСТАННАН 
КӨШІП КЕЛУШІЛЕР 
КӨБЕЙГЕН

Кейінгі бес жылдағы көрсеткішке қарағанда биыл 
Өзбекстаннан Қазақстанға қоныс аударғандар 

көбейіп отыр. 

Stan.kz-тің хабарлауынша осы жылы көрші 
мемлекеттен Қазақстанға 4838 адам келген, ал 
65 адам Өзбекстанға кеткен. Бұл өткен жылмен 
салыстырғанда 54% жоғары. Көшіп келушілердің 27 
пайызы Маңғыстау, 25 пайызы Алматы облыстарына 
қоныстанған. Жалпы қоныс аударушылардың 71%-ы 
немесе 3371 адам – қазақтар.

«Маңғыстау, Алматы облыстары қандастар қо ныс-
танатын аймаққа жатпаса да, көпшілік сол жерге келуді 
жөн санайды. Демек Өзбекстаннан келушілердің күрт 
артуы «қандас» мәртебесін беруге байланысты емес 
деп болжауға болады» деп жазады DataHub. 

Жалпы көші-қон сальдосы да оң болып шықты – 
7289 адам. Өзбекстанның үлесі – 65%. Бірақ Ресейден 
келетіндер саны биыл азайған. Былтыр 1877 адам бол-
са, биыл – 821.

«СБ» ақпарат

Айта кетейік, бүгінде білім беру салалары үшін 
шекті балл кемінде 75-тен жоғары. Демек жылдан-
жылға аталған сала мамандарының сапалық деңгейі 
арта түседі деген сенім бар. Биылғы мемлекеттік 
грант иегерлерінің қатарында педагог мамандығын 
таңдаушылардың басым екені де осыны аңғартады.

Сөзімізді әрі қарай сабақтасақ, «Алтын белгі» 
иегерлерінің 93-і медициналық мамандықтарға, 
95-і техникалық бағытқа, 7-уі ауыл шаруашылығы 
мамандықтарына, 91-і басқа да мамандықтар бойын-
ша таңдау жасаған.

Жоғары оқу орындарына түрлі деңгейдегі 
(жергілікті әкімдіктерден және ЖОО-лардан бөлінетін, 
шетелдік оқу орнының гранттары) гранттар бойынша 
оқуға қабылдау жұмыстары осы жылдың 25 тамызы-
на дейін жүргізілетінін ескерсек, грант иеленушілер 
саны әлі де арта түседі. 

Ғазиза ӘБІЛДА,
«Сыр бойы»

ПЕДАГОГИКАЛЫҚ 
МАМАНДЫҚТАРҒА 
ТАҢДАУ ЖОҒАРЫ

Сырым батыр – Қазалы ауданының орталығы Әйтеке би 
кентіндегі іргелі көшенің бірі. Көше бойындағы жапырағы жел-
мен жайқалған кө леңкелі талдарға жет кізілген аяқсу, қалың 
төселген асфальт мұндағы шаруа қор тірлікті паш еткендей. Жу-
ырда аталған көше тұрғындарын сер пілткен тағы бір игілікті іс 
жүзеге асты. Бұл – түнгі жарықтың іске қо сылуы болатын. Са-
маладай жар қыраған көшенің түнгі келбеті жаяу жүргіншілердің 
жүріп-тұруына қолайлы жағдай қалып тастырды. 

– Жақында өзіміз тұратын Сырым батыр көшесіне жарық 
жүргізіліп, бәріміз қуанып қалдық. Түнгі көшеміздің жарығы 
маңайына әдемі сән беріп тұр. Алдағы күзгі-қысқы мезгілдерде 
күн қысқарып, қараңғылық тез қою болатыны белгілі. Бұл әсіресе 
мектеп жа сын дағы балалардың сабаққа барып-қайтуына елеулі 
қиындық келтіруші еді. Қараңғы көше бойымен жүретін оқушы 
бала ларымыз үшін қатты алаң дай тынбыз. Енді осынау түйінді 
түйт кіл шешімін тапты. Қазір көшеміздің жағдайы өте жақсы. 
Ауызсу, аяқсу жүргізілген. «Көгілдір отын» игілігін көріп отыр-
мыз. Жол теп-тегіс асфальт тал ған. Баршасы замана талабына сай. 
Осы жұмыс тардың басы-қа сында жүрген ел азамат тарына айтар 
алғысым шексіз, – дейді көше тұр ғыны, білікті педагог Орынкүл 
Шүйіншалиева. 

– Әйтеке би кентінде 220 көше бар. Жалпы, 90 көше 2093 дана 
түнгі жарықшамдармен қамтамасыз етілген. Оның ішінде свето-
диодты жарықшамдар саны 1028 дана болса, «РКУ-ЖКУ» марка-
лы жарық шамдар саны 1065 дананы құрайды. 

2024 жылы түнгі жарық шам дарды күтіп-ұстау және ағымдағы 
жөндеу жұмыстарын  мемлекеттік сатып алу келісім-шарты 
арқылы «Энергиянұр» ЖШС атқаруда. Сондай-ақ кент әкімдігі 
мамандары тарапынан түнгі жарық шамдарға күнделікті визуалды 
тексеру жұ мыс тары жүргізіліп, анықталған ақау ларға сәйкес акт 
жаса лып, тиісті мердігер меке меге қайта қалпына келтіру жөнінде 
тап сыр малар беріліп оты рады. Соған сәйкес, кент көше ле ріндегі 
түнгі жарық шамдарда анық талған ақау ларды жою мердігерлер та-
рапынан кезекті лігімен қалпына келтірілуде.

Жыл басынан бері бюджеттен бөлінген қаржыға сәйкес 
С.Сейфуллин (650 м), А.Ізбакишев (1300 м), Сырым батыр (1 км), 
М.Дулатов көшелеріне (350 м) және Жанқожа батыр атындағы №70 
орта мектеп жанына (100 м) светодиодты жарықшамдар орнату 
жұмыстары атқарылды. 

Сонымен қатар биыл Біржан сал, Привокзальная, Қ.Сәтбаев, 
С.Сей фуллин, Төле би, Үмбет би, М.Жұ ма баев, Ә.Молдағұлова, 
С.Жә рім  бетов, М.Шоқай, Әйтеке би кө ше леріне түнгі 
жарықшамдар орна ту жұмыстары жоспарлануда, – дейді маман-
дар.

Жұмабек ТАБЫНБАЕВ,
«Сыр бойы».

Қазалы ауданы

ЖАРҚЫРАҒАН ЖАРЫҒЫ, 
КӨШЕ СОНДАЙ ЖАҒЫМДЫ

КЕНТ КЕЛБЕТІ

КӨҢІЛДІ КҮПТІ ЕТКЕН
КӨРСЕТКІШТЕР

Биылғы 6 айдың қорытындысымен облыс-
та бірқатар жұқпалы аурулар аурушаңдығы 
бойынша  эпидемиологиялық ахуал тұрақты 
деп бағалануда. Облыс тұрғындары арасын-
да оба, тырысқақ, Сібір жарасы, вирусты 
кене энцефалиті, туляремия, листериоз, леп-
тоспироз, иерсиниоз, малярия, трихиниллез, 
іш сүзегі, паратиф, полиомиелит, қызамық, 
құрөзек, сіріспе, жіті вирусты гепатит В, Д, 
Е, лейшманиоз аурулары тіркелмеген. Ал 
былтырғы осы мерзіммен салыстырғанда 24 
нозология бойынша жұқпалы аурулардың 
аурушаңдық көрсеткішінің төмендеу тенден-
циясы орын алған. Атап айтқанда, коронави-
рус инфекциясы 4 жағдайға, вирусты пнев-
мония 10 жағдайға, тамақтан улану 3,8 есеге, 
сарып 2,6 есеге, эхинококкоз 2,3 есеге азайған. 
Сондай-ақ жіті ішек инфекциясының 456 
жағдайы тіркеліп, аурушаңдық көрсеткіші 100 
мың тұрғынға шаққанда 53,1-ді құрап, былтыр-
мен салыстырғанда 15,3 пайызға төмендеген.  

– Жіті ішек инфекциясы бойынша эпи-
демиологиялық ахуал қанағаттанарлық деп 
бағалануда. Дегенмен, Қызылорда қаласы 
әлі де орташа облыстық көрсеткіштен 2 есеге 
жоғары болып отыр. Мұның басты себебі – 
ауа райы, яғни, күннің ыстықтығы және ата-
аналардың гигиеналық-санитарлық талапты 
сақтамауынан, бала күтіміне мән бермеуінен. 
Нақтырақ айтсақ, үйде жеміс-жидектерді 
дұрыс жумай бере салу, қайнамаған су ішкізу, 
балалардың дұрыс жуынып-шайынуын 

қадағаламаудан, үй жағдайында дайындалған 
тағамдарды дұрыс сақтамаудан болып отыр. 
Себебі, анықталған жіті ішек инфекциясының 
82 пайызы 14 жасқа дейінгі балалар арасын-
да кездессе, соның ішінде 60 пайызы 2 жасқа 
дейінгі бөбектер үлесінде. Одан бөлек, осы 
ауырған балалардың 65 пайызы ұйымдаспаған 
топ балалары болса, 20 пайызы ұйымдасқан 
топқа жатады, яғни, балабақшаға баратын        
балалар, 15 пайызы жасөспірімдер. Күн әлі де 
ыстық, сондықтан ата-аналардан сақтық шара-
ларын сақтауды сұраймыз, – дейді облыстық 
санитарлық-эпидемиологиялық бақылау 
департаменті басшысының орынбасары Әлия 
Әбдіқайымова. 

Сондай-ақ Әлия Мүтәліпқызы бірқатар 
жұқпалы аурулар бойынша аурушаңдық 
көрсеткіштің өскенін де жасырмайды. Атап 
айтқанда, жіті вирусты гепатит ауруының 
ішінде А түрі 1,5 есе, қызылша 115,4 есеге, 
көкжөтел 116 жағдайға өскен. 

Осы орайда мамандарды алаңдатып отырған 
өзекті мәселенің бірі – вакцина арқылы басуға 
болатын  жұқпалы аурулардың өршуі. 

ЖАЛҒЫЗ ЖОЛ – ЕКПЕ

– Бүгінде бізді, яғни медицина маман-
дарын вакцинамен басқарылатын жұқпалы 
аурулардың бұрқ етіп, басылмай отырғаны 
алаңдатуда. Өйткені медицинада «екпе-
мен басқарылатын инфекциялар» деген 
бар.  Оған көкжөтел, жіті вирусты гепатит 
аурулары, қызылша жатады. Осы уақытқа 
дейін аталған инфекциялардың бірде-бір 
жағдайы тіркелмеген еді. Биыл бұл жұқпалы 
аурулар белең алып отыр. Мәселен, был-

тыр көкжөтел мүлдем тіркелмесе, биыл 116 
жағдайы анықталды. Демек, инфекциялық 
аурулардың бас көтеруі байқалуда. Мұның 
бірден-бір себебі – инфекцияға қарсы екпе 
алмау. Ауырған балалардың 80-90 пайызы 
вакцина алмаған. Ал көкжөтел аса бір қауіпті 
болмағанымен, балаларда өте ауыр жағдайда 
өтеді. Бала жөтелгенде тыныс ала алмай, 
тұншығып қалады. Бұл ауруды үлкен кісінің 
өзі әрең көтереді. Сондықтан ата-аналар ойла-
нуы тиіс. Гепатиттің А түрі, яғни халық ара-
сында сары ауру аталатын жұқпалы дерт те 
бала денсаулығы үшін қауіпті. 2012 жылдан 
бері жергілікті бюджет есебінен сары ауруға 
қарсы екпе салынуда. Сол себепті де биылға 
дейін  ауру белең алмаған еді. Кейінгі кезде 
неге бұл ауру бас көтеріп жатыр? 2020 жыл-
дан бері теріс, дәйексіз ақпараттар интернет 
кеңістігінде кеңінен тарап, ата-аналардың 
ойын бұзып, бас тартуына  себепші болу-
да. Сондықтан да ата-аналардан дәлелсіз 
ақпараттарға сенбеуін сұраймыз, – дейді Әлия 
Мүтәліпқызы. 

Облыстық денсаулық сақтау басқармасы 
басшысының орынбасары Мая Мирзанованың 
айтуынша, тұрғындар арасында  екпеге 
қарсылық жағдайлар кейінгі кезде жиі орын 
алуда. 

– Мәселен, облыс бойынша қызылшаға 
қарсы екпеге 1600-ден астам баланың, оның 
ішінде 600-і Қызылорда қаласында тұратын 
ата-ана қарсылық білдірген. Соның ішінде 
уақытша  және тұрақты медициналық қарсы 
көрсетілім деген бар, оған қоса тұрақты түрде 
бас тартатын ата-аналар бар. Олардың саны – 
48. Сонымен қатар көкжөтел бойынша  АКДС  
вакцинасы салынады. Оған 3000-ға жуық ата-

ана қарсылық білдірген. Мұнда бала ауырып 
қалған жағдайда немесе басқа да себептері 
болғанда уақытша бас тартылады. Ондай 
бала саны 2000-ға жуық. Ал 76 ата-ана егуден 
мүлдем бас тартқан. Оның себебі де түрліше,  
діни сенімдеріне байланысты қарсылық та-
нытатындары да, интернеттен түрлі дәлелсіз 
ақпараттарды оқып алып салдырмайтын-
дары да кездеседі. Осы орайда айтарымыз, 
инфекциялық аурулардың алдын алудың 
жалғыз тиімді жолы – екпе. Жұқпалы ауру ауа 
тамшылары арқылы адамнан адамға тарайды. 
Сондықтан одан ешкім қорғана алмайды. Ал 
қорғанудың жалғыз жолы вакцина салдыру 
екенін тағы да қайталап айтамыз, – дейді Мая 
Миранбайқызы. 

ЖАС ҚЫЗДАРҒА 
АРНАЛҒАН ЖАҢА ЕКПЕ

ҚР Денсаулық сақтауды дамытудың 2026 
жылға дейінгі тұжырымдамасына сәйкес 
«2023-2025 жылдарға арналған онкологиялық 
аурулармен күрес жөніндегі кешенді жос-
пар» шеңберінде адам папиллома вирусына 
(АПВ) қарсы вакциналауды енгізу көзделген. 
Бұл шара биыл қолға алынады. Елімізде 
дайындық жұмыстары басталып та кетті. 
Дүниежүзілік денсаулық сақтау ұйымы 9-14 
жас аралығындағы қыздарды вакциналауды 
ұсынып отыр. Осыған байланысты биылғы 
жылдың үшінші тоқсанында 11 жастағы 
қыздарға екпе салу жоспарлануда. 

Адам папилломасы вирусы – бұл теріні 
және дененің әртүрлі бөліктерінің шырыш-
ты қабықтарын зақымдайтын вирустар 

тобы. Вирус қауіпті. Өйткені ол тез тарала-
ды, нәтижесінде папилломалар яғни, сүйел 
өсінділері пайда болады және жасушалардың 
қатерлі ісігінің деградациясы мен жатыр мой-
ны обыры сияқты қатерлі ісіктің дамуына 
қоздырғыш болады. 

– Жыл сайын елімізде жатыр мой-
ны обырының 1900-ге жуық жаңа жағдайы 
тіркеледі. 600-ден астам әйел бір жылда осы 
патологиядан көз жұмады. Елімізде жатыр 
мойны обыры – барлық жастағы әйелдер ара-
сында сүт безі обырынан кейінгі кең таралған 
қатерлі ісік ауруының екінші түрі. Адам па-
пилломасы вирусына қарсы вакцина 15 жыл-
дан астам уақыт бойы пайдаланылып келеді. 
Өзбекстан, Қырғызстан, Түркіменстанды 
қоса алғанда, дүниежүзінің 135 мемлекетінде 
қолданылады. Неге 11 жастағы қыздарға са-
лынады десек, вакцина адам аталған вирус-
ты жұқтырғанға дейін енгізілсе, ең тиімді 
болады деп саналады. Себебі АПВ 25 жасқа 
толмағандар арасында жиі кездеседі. Сонымен 
қатар осы жастағы екпе ең күшті иммундық ре-
акцияны қамтамасыз етеді екен. АПВ вакцина-
сы бірқатар елдерде тиімді екені дәделденген. 
Мысалы, АҚШ-та вакцина салынғаннан кейін 
11 жыл өткен соң 13-26 жастағылар арасында 
АПВ таралуы 81 пайызға төмендеген. Жалпы 
вакцина барлық тексерулерден өткен, – деді 
Әлия Әбдіқайымова. 

Мамандардың айтуынша, жаңа вакци-
на 8 мыңнан аса қыз балаға  егіледі деп 
жоспарланған. Оған дайындық жұмыстары 
бас талып кеткен. 

Айнұр БАТТАЛОВА, 
«Сыр бойы»

ЖҰҚПАЛЫ АУРУ ҚАЛАЙША БАС КӨТЕРДІ?

– Біз отандық инвесторды шақыру 
арқылы дұрыс шешім қабылдадық. Олар 
бірден іске кірісті. Комбинаттағы жағдай 
бұрынғымен салыстырғанда айтарлықтай 
жақсарған. Бірақ мұнымен шектелу-
ге болмайды. Ең басты міндет – Qarmet 
кәсіпорнының баяғы даңқын қайтарып, 
әлеуметтік мәселелерді шешуге баса мән 
беру. Бұл бағыттағы жұмыс басталып кетті. 
Одан хабардармын. Мен комбинатқа жыл 
сайын келіп, оның даму барысымен таны-
сып тұрамын, – деді Қасым-Жомарт Тоқаев.

Бүгінде «Qarmet» акционерлік 
қоғамында 34 мыңнан астам жұмысшы 
еңбек етеді. Комбинаттың өндірістік қуаты 
жылына 5,3 миллион тонна болат өндіруге 
жетеді. Былтыр кәсіпорын 2,9 миллион 
тонна дайын өнім шығарған. Оның 2,1 мил-
лион тоннасы Ресей, Қытай, Өзбекстан, 
Қырғызстан, Тәжікстан, Түрікменстан, Гру-
зия, Әзербайжан және Ауғанстан елдеріне 
экспортталды.

Бұдан соң Мемлекет басшысы Қасым-
Жомарт Тоқаев Qarmet Креативті тех-
нологиялар орталығын аралады. Прези-
дент кәсіпорын жұмысшыларымен және 
ардагерлерімен, сондай-ақ кәсіподақ 

өкілдерімен әңгімелесу барысында еңбек 
адамы ең жоғары құрметке лайық екенін 
атап өтті. Бұл ретте мемлекет тарапынан 
олардың әл-ауқатын жақсарту үшін барлық 
жағдай жасалып жатқанын жеткізді.

«Qarmet» акционерлік қоғамының 
диспетчерлік-талдау орталығына барған 
Мемлекет басшысына компанияның бас ди-
ректоры көмір өндірісі бөлімшесін дамыту 
жөнінде баяндады. Бұдан кейін Президент 
«Саран» шахтасында 620 метр тереңдікте 
жұмыс істеп жатқан кеншілермен бейне-
байланыс арқылы сөйлесті. Кәсіпорын 
жұмысшыларды жаңа alarmphone 
құрылғысымен жабдықтаған. Қасым-
Жомарт Тоқаев кеншілерге жанкешті 
жұмысы үшін алғыс айтып, шахтерлердің 
қызметінде еңбек қауіпсіздігін сақтау 
маңызды екеніне назар аударды.

Мемлекет басшысы Қарағанды 
қаласының Пришахтинск ықшам ауданын-
да таяуда ғана ашылған «Кәусар» оқушылар 
сарайының қызметімен таныс ты. Прези-
дентке мұндағы 13 үйірме мен секцияға 
1600 бала қатысатыны жайында мәлімет 
берілді. Оқушылар игілігі үшін орталықта 
HI-TECH цех, шығармашылық шеберха-
на, хореография залы, ART-студия, ды-

быс жазу, телевидение және фото студия-
лары, VR-архитектура және WEB-дизайн 
кабинеттері, Intellectum-студия, Интернет 
заттары кабинеті, роботты техника және 
техникалық шығармашылық зертхана-
сы, STEM-зертхана, музыкалық студия, 
экологиялық орталық, спорт және ойын 
алаңдары ашылған.

Жалпы ауданы 3,3 мың шаршы метр 
болатын ғимарат сапалы қосымша білім 
алуға қажетті құралдармен толықтай 
жабдықталған.

Мемлекет басшысы жас ұрпақтың 
шығармашылық және креативті дамуының 
мәні зор екеніне назар аударды. Сондай-ақ 
қоршаған ортаны қорғауға, соның ішінде 
«Таза Қазақстан» экологиялық акциясын 
өткізуге баса мән беретінін атап өтті. Прези-
дент оқушыларды осы маңызды бастамаға 
белсенді түрде атсалысуға шақырды.

 Келесі кезекте Қасым-Жомарт Тоқаев 
Саран қаласында тұрмыстық және электр 
техникасын шығаратын Silk Road Electronics 
кәсіпорнына барды. Бұл өндіріс бұрынғы 
«Қарағандырезинатехника» зауытының 
аумағында орналасқан. Жобаның құны – 25 
миллиард теңге.

Президентке «Meridian Company» 

жауапкершілігі шектеулі серіктестігінің 
техникалық директоры Александр Крит-
ский кәсіпорындағы өндіріс процесі туралы 
айтты. Зауыт жыл басынан бері тұрмыстық 
техника шығарып, оны еліміздің электро-
ника бұйымдарын сататын сауда желілеріне 
жеткізеді. Бүгінге дейін кәсіпорында 97 
мың тұрмыстық техника өндірілген. Ком-
пания 2027 жылға қарай толық өндірістік 
қуатына көшіп, 1,1 миллион тұрмыстық 
техника шығаруды және өз өнімін ТМД 
елдеріне экспорттауды жоспарлап отыр.

Samsung Electronics Central Eurasia 
компаниясының басқарма төрағасы Мин-
ки Чу аталған өндіріс алаңында Samsung 
брендімен теледидар және автоматты 
кір жуу машинасын шығару көзделіп 
отырғанын жеткізді.

Президентке қазіргі таңда зауытта 
Қарағанды, Саран, Шахтинск және Абай 
қалаларының 232 тұрғыны жұмысқа 
орналастырылғаны туралы мәлімет берілді. 
Зауыттың өндірістік қуаты толығымен іске 
қосылған кезде жұмысшылар саны 1200 
адамға дейін ұлғаяды.

Сондай-ақ Мемлекет басшысы Саран 
қаласында көлік дөңгелектерін шығаратын 
КамаТуresKz зауытын аралап көрді.

ҚАРАҒАНДЫ ОБЛЫСЫНА БАРДЫ

– Ғани Мырзағабылұлы, 
биыл аймақтағы салық түсімі 
қай деңгейде? 

– 2024 жылдың 6 айының 
қорытындысына сүйенсек, Қы
зылорда облысы бойынша Мем
лекеттік кірістер депар таменті 
арқылы бюджетке  207,6  млрд 
теңге түсім түсірілді. Жарты
жылдық мемлекеттік бюджеттің 
жоспары 110,5 пайызға орын
далды. Аталған көрсеткіш, ста
тистиканың жылданжыл ға 
жақ сарғанын білдіреді. Мыса
лы, 10 жыл бұрынғы көрсет
кіш  терге көз жүгіртсек, мемле
кеттік бюджетке 88 млрд теңге 
түсім түссе, өткен жылдың қо
рытындысымен 265 млрд теңге 
қамтамасыз етілген. Демек, 10 
жылда түсім 177 млрд теңгеге 
немесе 3 есеге артып отыр. Ал 
жергілікті бюджетке келетін 
болсақ, 2014 жылы 61 млрд 
теңге түсім түссе, бүгінге дейін 
50 млрд теңгеге артып, биыл 
салық пен түсімдер 111 млрд 
теңгені құрады. Яғни, 10 жылда 
2 есеге жуық артқан. 

– Кейінгі жылдары сала-
да цифрландыру, ақпаратты 
жүйелеу жұмысы қарқын ал
ды. Бұл негізгі көрсеткішке 
қалай әсер етуде?

– Мемлекеттік кіріс үнемі 
бақылау мен жаңартуды қажет 
етеді. Себебі бұл сала халық 
көкейіндегі мәселелерді шешіп, 
тұрмыстіршіліктің дамуына 
ық пал етеді. Әлеуметтікэко
но микалық жағдайды ретке 
кел тіріп, қоғамдық тәртіп пен 
қатынасты қамтамасыз етеді. 
Осы ретте мемлекеттік кірістер 
органдары аз уақыт аралығында 
мемлекеттік бюджет түсімін 
қамтамасыз етіп қана қоймай, 
сонымен қатар көптеген рефор
маны жүзеге асырды. Оның 
ішінде өзіңіз айтқан цифр лан
дыру, ақпараттарды жинақ тау 
бағытында оң динамика қа
лыптасты. Өзгерістер ашық тық
қа жетелеп, заңсыздық орын ал
мауына әсер етуде.

Бұның бәрі жүйелі түрде 
ат қарылған жұмыс пен цифр
лан дырудың нәтижесі. Өздері
ңізге белгілі, мемлекеттік кіріс
тер органдарының ақпарат тық 
жүйесі мемлекеттік органда
ры ның арасында алдыңғы қа
тарда. Мейлінше өзекті дерек
термен қамтамасыз етілген. 
Көп теген мемлекеттік мекеме 
өз ақпараттық жүйелерін бізбен 
ық палдастыруға ынталы.

Жылданжылға уәкілетті 
ор гандармен ақпараттық жүйе
лерді интеграциялаудың нәти
жесінде жедел және жеткілікті 
мәлімет алмасуға қол жетті. Бұл 
өз кезегінде әкімшілендіруді 
жетілдіру, бюджет түсімін ұл
ғайтуға септігін тигізді десек 
болады. 

– Нәтиже байқала ма?
– Әрине. Мысал келтірейік. 

10 жыл бұрын әрбір аумақтық 
басқарма көлік құралдары бо
йынша уәкілетті органнан мәлі
мет терді бөлекбөлек алатын 
бол са, бүгінде уәкілетті орган
дармен интеграцияланған мәлі
меттер жүйесі арқылы жеке 
тұлғалардың  көлік құралдары 
туралы мәліметтері МККға 
жолданады.  Осы арқылы жеке 
тұл ғаның көлік құралдар салығы 
автоматты түрде есептеліп, бет 
есепке көшіріледі. Нәтижесінде 
2014 жылы көлік салығынан  
800,0 млн теңге түскен болса, 
биыл 2,3 млрд теңге түсіп, 1,5 
млрд теңге артығымен  қам
тамасыз етіліп отыр. 

Сонымен бірге тауардың 
сатушыдан сатып алушыға де
йінгі қозғалысын бақылауға 
мүм кіндік беретін «АСТАНА1» 
ақ параттық жүйесі толықтай 
қолданысқа енді. Облыста I 
жар тыжылдықта «АСТАНА1» 
АЖ арқылы 2893 кедендік де
кларация рәсімделді. Ал өткен 
жылы  6648 кедендік декларация 
рәсімделген болатын.

Қызметіміздегі цифрланды
ру жұмыстары одан әрі жал
ғасын табады. Мемлекеттік 
кі рістер комитетінің тарапы
нан тағы да бір жаңа жоба іске 
қосылуда. Ол салықтық әкім
шілендірудің ақпараттық жүйе
сінің жаңа бағыты. Бұл – жоба
да барлық қызметтік жүйелер 
топтастырылған. Жаңа жүйенің 
негізгі бағыты салықтық әкім
шілендірудегі  жұмыстарды бір
іздендіру екені сөзсіз.

– Бұрын кірісін жасырып
жабу, жалтару оқиғалары 
кез десетін. Кейінгі деректерге 
сенсек, мұндай олқылық азаю-
да. Азаматтардың салық төлеу 
мәдениеті толық қалыптасты 
деп ойлайсыз ба?

– Салық көлемін арттыру, 
елдің экономикалық қуа тын 
мо лайту – әрбіріміздің аза
мат тық борышымыз. Ол үшін 
заң шеңберінде әрекет жасап, 
ашықтыққа ұмтылуымыз шарт. 
Бұл межені аймақтағы салық 
төлеушілер түсініп, салық төлеу 
мәдениеті дамып келеді. Мы
салы, 2015 жылы мем лекеттік 
тіркеуде тұрған салық төлеу
шілер саны он жыл ішінде 1,3 
есе өсіп, 832702ге жетіп отыр. 
Он жыл аралығында  көрсетілген 
мемлекеттік қызметтер саны 1,3 
есеге ұлғайып, көрсетілген элек
тронды қызметтер 70 пайыздан 
99,8 пайызға жетті. 

Біздің негізгі міндетіміз – 
са лық төлеушілерге барынша 
қолайлы жағдай жасау. Сапалы 
қызмет көрсетілсе, азаматтар 
салық төлеуден жалтармайды 
деп ойлаймын.  Бұдан бөлек 
тү сіндіру жұмысын күшейту 

ар қылы салық төлеушілерге 
әкім шілік шараларды азайтуға 
мүм кіндік туып, салық төлеуші
лердің «көлеңкеден» шығуына 
жол ашылды. Яғни, ашықтық 
арқылы азаматтар заңға сәйкес 
міндетін орындап, бюджет тү
сімін арттыруда. 

Атап айтсақ, 2015 жылы 
әкімшілендіру нәтижесінде 
мем лекеттік бюджетке 7,6 млрд 
теңге қосымша өндірілген бол
са, бұл көрсеткіш өткен жылдың 
қорытындысымен 17,1 млрд тең
геге жетіп, 2,3 есеге артып отыр. 

– Оң өзгеріс білікті кадрдың 
еңбегі шығар... 

– Дұрыс айтасыз, әрбір 
нәтиже – Мемлекеттік кірістер 
департаментіндегі кәсіби дең
гейі жоғары, жауапкершілігі 
мол, қойылған міндетті абырой
мен атқара білетін, ұйымшыл 
қызметкерлердің жемісті еңбегі.

Осы ретте еңбек жолын 
кірістер органдарынан бастап, 
бүгінгі күні өңірдің түрлі са
ласында басшылық қызметті 
абыроймен атқарып жүрген 
әріп тестерімізді атап өткім ке
леді. Олардың ішінде Данияр 
Еренғалиұлы, Әуезбек Сейт ка
малұлы, Мұса Оспанұлы, Қам
барбек Амангелдіұлының еңбегі 
зор.

Бұдан бөлек бізбен иықтіресе 
қызмет істейтін отбасылық ди
настиялар да бар. Оның ішінде 
Аушановтар, Искаковтар, Шам
биловтар, Қиянбековтер, Шай
мерденовтер, Қожаназаровтар 
отбасыларының тағылымы мен 
қызметі көпке үлгі. Міне, бай
қағанымыздай, мемлекеттік кі
рістер органдары мықты маман
дардың ұстаханасы екенін 
мақ танышпен айта аламыз. Біз 
алдағы уақытта өзімізге жүк
телген міндетті абыроймен атқа
ратынымызға сенімдіміз. 

– Кәсіби мереке назардан 
тыс қалмайтыны сөзсіз. Бұл 
ретте нендей жаңалық бар?

– Бүгінгі Мемлекеттік кі
рістер комитеті тарапынан кә
сіби мерекеге арналған ісша
раны ұйымдастыру на зарға 
алынған. Электронды кітап тар 
шығарылып, спорт тық ісша
ралар өткізіліп жатыр. Өз де
ріңізге белгілі, департа менттің 
қызметкерлері киберспорттан 
республика бойынша I орын 
иеленді. Бұл – үлкен жетістік. 

Жалпы, біздің жүріп келе
тін жолымыз ардагер леріміздің 
салып кеткен сара жолы деп 
айтар едім. Осыған сәйкес арда
герлерімізге зор ри зашылы ғым
ды білдіргім келеді. Олардың 
өмірлік тәжірибесі бүгінгі буын
ның бағдар тұтар бағытына ай
налуы керек.

Мереке күні ардагерлер мен 
барлық әріптесті кәсіби ме
рекемен құттықтаймын. Бақ
берек, ынтымақбірлік тілеймін. 
Алға қойған мақсаттарымыз 
ойдағыдай жүзеге асып,  мемле
кет дамуы жолындағы қызмет
теріңіз абырой мен сәттілікке 
толы болсын!

– Әңгімеңізге рақмет!

Сұхбаттасқан 
Ерсін ШАМШАДИН,

«Сыр бойы»

САЛЫҚ 
КӨЛЕМІН 
АРТТЫРУ – 
АЗАМАТТЫҚ 
БОРЫШЫМЫЗ

Салық саясатындағы кез келген өзгеріс халықтың 
әлеуметтік-экономикалық әлеуетіне тікелей әсер ететіні сөзсіз. 

Сондықтан саладағы реформа мен көрсеткіш деңгейін бағамдау 
аса маңызды. Осы орайда Қызылорда облысы бойынша 

Мемлекеттік кірістер департаментінің басшысы Ғани Амановпен 
сұхбаттасудың сәті түсті. 

1.
Ақиқат бұлай болса, бұл 

– ғажап, ғибратқа толы ға
нибет кезең; яғни жаратушы 
Құ дай қаласа, әлі де өмірден 
өз терерің, кейінгі жастарға, 
өз балғын ұрпағыңа берерің аз 
емес деген сөз. Осыған орай 
хал қымыздың адам өмірінің 
елеулі кезкезеңдеріне берген 
бағасы, соларды басып өт кен 
адамның ахуал сәттері, жү ре 
гінен шашқан шуағы мен жақ
қан шырағы, өсірген жалпы 
құ рағы мен ашқан бұлағы ора
лады. Демек, нақ осы тұрғыдан, 
Құрбанәлі ағамыз болып ұлан 
өмір жолына – соңына көз 
салсақ, сексеннің сеңгірінде де
ген сөз жадыңда жаңғарады. 

Құрбанәлі ағамыз «Мен қа
рапайым ғұмыр кештім, тау 
қо парар еңбек істегенім жоқ, 
жарқ етіп көп көзіне түсер ру
хани ерлік жасағаным жоқ, бар 
болғаны – қолымнан келгенін 
істедім, мүмкіндігімше адал 
сөзімді айттым, адал еңбек етіп, 
таза табыс таптым», – деп бі
леді. Міне, мәселе де нақ осын
да. 

Кешегі күн және бүгін бас
тан кешіп жатқан кезеңөмі
ріміздің шындығына жүгінсек, 
кеңес өкіметі кезінде Құрбанәлі 
ағамыз қандай болды, нелерді 
бітірді, егемендік еншілеген 
кейінгі 30 жылдығымызда ол 
өзін қалай ұстады, қалай еңбек 
етті, не іс бітіріп, нендей іздер 
қалдырды – соның бәрі көз алды
мызда. Жаңақорған ауданының 
сол дәуіруақыттарындағы 
жұрт шылығы, әсіресе «Красная 
звезда», кейінгі «Сүттіқұдық» 
ауы лының тұрғындары бұған 
куә. Қазақтың белгілі қаламгері 
– мына мен де куәмін.

Міне, осы себептен де мен 
Құрбанәлі Әлшериевті аб
зал аға, асыл азамат, нақты лай 
түсінсек, ұлық ұстаз, жар қыл
дап жүріп айналасына жарық, 
жылу таратқан жігіт, ауылдық 
кеңес хатшылығын, үлкен 
ұжым шар кәсіподақ комитеті 
жетекшілігін абыроймен адал 
атқарған басшы, ел ағасы, жұрт 
жағасы деп білемін. Қазіргі 

уақытта ол – барлық нәрсеге 
қатысты өз үні бар, көңілінде 
жанып тұрған күні бар ақсақал. 

Адам бабаларымен тамыр
ласып, солардың ісін, ізін жал
ғастыратынына бақсақ, ұзын 
та рих, тағылымды тағдыр... Де
мек, оның қазіргі аяқ басқан ке
зеңі – сексеннің сеңгірі, тамыр 
тартқан тарихы – Алаша хан, 
Жошы хан дамыл тапқан өлке
өзен Кеңгірі. Ал бастау алған, 
жалғасқан, ұласа түсер жарық 
– әрбір күніміз, мағыналы жа
ңа таным, мәнді тәлім, жеке 
басыңнан гөрі жамағатқа, жас 
ұрпаққа тәрбие екені анық. 

2.
Ер түгіл ел де туған, өнген 

жеріне тартып туады. Дұрысы 
– қаз басып, қабырғасы қатып, 
қалыптасады. Кеңес өкіметінің 
XX ғасырдың 6080 жылдарына 
тап келген шуақты шағы да бар. 
Алайда оның патшалық билікті 
құртып, құрылу кезеңінен бас
талған жалаңаяқ, жадағай ша
ғы, 19201930 жылдарына 
тұс патұс келген байлар та
бын, халық жауларын жою 
ша ралары қоғамның дамуына 
қайшы, жасанды ғана емес, 
адамның қанын суша төгуге 
ұласқан қате де қатыгез кезең 
болатын. Ол азаматтық соғыс 
өртін тұтатуға апарып соқты. 
Зорлықпен ұйымдастырылған 
ұжымдастыру, малды тартып 
алу, әділдік тілегендерді де ая
маған шолақ белсенділік, ашар
шылық халықты қырғынға 
жер ауған босқындыққа ұшы
рат ты. Нақ осы себептен де 
Сыр бойының оңтүстік аудан
дарының халқы жоғарғы жаққа 
Өзбекістан жеріне көшіп бас 
сауғалады. Мұның ішінде әке 
Әлішердің де отбасы бар. Олар 
есі кіріп, етек жинағаннан кейін 
туған жеріне орала бастады. Ал 
көпшілігі 1960 жылдардың ба
сынан бері ғана жаппай қайтып 
келді. Міне, осы уақыттағы 
көш пен оралғандардың бірі 
– Әл шериев Құрбанәлінің от
басы еді. Әулеті екіүш он 
жылдай жоғары жақты мекен
деп, өзі және ініқарындастары 
сол жақта өмірге келсе де, 

бұларды атамекен тартты да 
тұрды. Ез – тойған жеріне, ер – 
туған жеріне. Демек, бұларды, 
Құрбанәлі ағаны да тәрбиелеп 
қалыптастырған бірінші фак
тор – Жаңақорған даласы, кө
не Сығанақ қаласы, көгілдір 
Көк кесене күмбезі десек қате
леспейміз.

Туған елге оралу тамаша, 
бірақ тепсе темір үзетін жас 
жігіт жұмыс істеуі де керек 
қой. Ұлы Абай «Әсемпаз бол
ма әрнеге, өнерпаз болсаң, 
ар қалан. Сен де бір кірпіш 
дүниеге кетігін тап та бар 
қалан!» деп неге айтқан дейсіз. 
Жас жігіт Құрбанәліге (бой
ында бармен көзге ұрып), өзін 
көрсету – әсемпаздық әуес
тік жат болатын. Бұл – от
басынан берілген тәрбиеге 
қоса Құдай әуел бастан бойға 
сіңірген мінезқұлықтан да бол
са керек. Туабітті сымбатты. 
Мәдениетті. Осы болмысы, өзін 
ұстауы, рухани жадау еместігі 
Жаңақорған аудандық халық 
ағарту бөлімінің көңілінен 
шығып, ол №52 «Красная звез
да» орта мектебіне мұғалімдік 
жұмысқа орналасты. Еңбек 
жә не денешынықтыру пәндері 
бо йынша мұғалім. Орта бойлы 
болса да сұңғақ көрінетін, сым
батты, әрбір қимылқаракеті 
талбойына жарасқан. Жас 
ұстазбен біздің танысуымыз 
1965 жылы болған еді. Осы 1964
1965 оқу жылында ғана онымен 
жүздескен біздер өте сырбаз 
ағайымызды бірден жақсы кө
ріп кеттік. Іс жүзінде денешы
нықтыру – негізгі пән емес. 
Спортпен шұғылданбайтындар 
үшін маңызы шамалы. Десек 
те қаптаған қаңғыбас, қараусыз 
атаана қамқорлығынсыз өскен 
бұзақы жасөспірімдерді та
маша адамдар етіп тәрбиелей 
алған талантты педагог Антон 
Макаренко пайымдайтындай, 
ұстаз шәкірттерді өзі ортасын
да жоқ кезде де тәрбиелейді. 
Құрбанәлі Әлшериевпен си
рек жүздессек те, оқушыларды 
жақсы тәрбиелей алды. Өйткені 
басты мәселе – ұстаздың пәнін 
терең меңгеруі ғана емес, үлгілі 
мінезі, жан байлығы, яғни өне
гесі тәрбиелейтіні ақиқат. 

Өз басымыз алғашқы көр
ген білгенімізді алға тартып 
отыр сақ, Құрбанәлі Әлшериев 
аталмыш мектепте тұптура 14 
жыл ұстаздық етті. Үйретуден 
жалықпады. Оқушылар ғана 
емес, атааналар да оның ұла
ғатты ұстаз екенін мойын
дады. Баланы тәрбиелеп, қа
лып тастыру – жылдам жеміс 
бе ретін жұмыс емес. «Ақырын 
жүріп», анық қаракет етсең, дау 
жоқ, еңбегің далаға кетпейді. 
Өзіміз тікелей көріп, куә болып 

жүрмесек те, оның тәрбиесінен 
мыңдаған шәкірттер қияға қа
нат қағып, асыл адамдар бол
ғанынан, жұлдыздай жар қырап, 
айдай толғанынан мәде ниет са
наткері, қоғам қай раткері бол
ғанынан хабардар мыз. Мұны 
енді мұғалім Құрбан әлінің со
ңына қалдырған бірінші сөзі, 
шәкірттер жадында жаңғырып 
тұратын мәңгілік бір ісізі десек 
орынды шығар. 

Жас жігіттіктен отыз өріне, 
қырық қырқасына өрлеп, кө
теріле жүріп Құрбанәлі өзі де 
өсті. Ірі адамға, абзал азаматқа 
айналды. Бір қызға ғашық бо
лып, маздақ махаббатты бастан 
өткерді. Қойсын жеңгемізді 
осылай тапты. Екеуі үйленді, 
іргелі үй болды. Би түсетін үйді 
құрыпқұрап қана қоймай, өзі де 
би болды. Бұрынғы халықтық 
өлшемөреден келсек, кешегі 
«Красная звезда» ауылдық ке
ңесінің, бүгінгі «Сүттіқұдық» 
ауылдық кеңесінің хатшысы, 
санаулы ауыл ағасының бірі 
болу – би болмай немене?! 

3.
Мақаламның соңына жа

қын дағанда кейіпкеріміздің 
мү шелдік қана емес, мерейлік 
белесі сексеннің сеңгірі деген 
сөз тағы ойыма оралып отыр. 
Біздіңше, сеңгір – өте көне 
сөздеріміздің бірі. Және асқар 
таудың жақпаржақпар биігін 
бейнелесе керек. Осыған орай 
бабалардан тәни де, жани да 
байланысын үзбеген Құрбанәлі 
ағамыздың ұлан тарихқа табан 
тірегені қаперімізге түсіп, Ала
ша хан, Жошы хан дамыл тапқан 
Ұлытау аймағының Кеңгір 
өзе нін де тілге тиек еткеніміз 
бар. Осыған сабақтас бүгінгі 
Президентіміздің Жошы Ұлысы 
– жеке қазақтық елдігіміздің 
бастауы екенін айтқаны, «Адал 
адам, адал еңбек, адал табыс» 
бағдарын жариялағанын және 
мен мұндайда: Ақ ниет, таза 
еңбекпен күн кешкен аға мыз
дың: «Сонау өткен күн дерімізде 
әрқашан орын алған әділдік 
қазіргі тәуелсіз еліміздің әрбір 
жұмысына, тынысына алтын 
өзек болмай, қайтадан ұлы ел 
бола алмаймыз» дегенін жас 
ұрпақ жүрегіне ұран, құран етіп 
жазсақ, сіңірсек, ат үстіндегі 
ерлеріміздің елге қарызын өте
гені, ақсақалдарымыздың па
рызын орындағаны болып та
былса керек.

Құрбанәлі Әлшериев те – 
ескі, мәрт, ақын қазақтардың 
сарқыты. Ең бастысы, адам
гер шіліктен адастырмас, тура 
жолдан тайдырмас ұстаным – 
ғұмырының қайбір тұсында да 
ұрпақ мүддесіне бойлаған, елдің 
қамын ойлаған мінезі. Осы
дан туындаған қамқаракеті. 
Ардақты ағамыздың сексеннің 
сеңгіріне шыққандығы сыр
сым баты осындай болса, мақа
лама Алаштың ақиық ақыны 
Қадыр Мырза Әлінің шуақты 
шумағымен нүкте қойғым 
келеді:

...Мен бұл сөзді ұсақтап, 
Майдаламан.
Елжұртымсыз, белгісіз, 

қайда қалам?!
Ақын болып бірдеңе 

жазарымда
Халық болып алдымен 

ойлап алам!
Біздің кейіпкеріміз де жас, 

елге бас шағында жүрегінің 
шуағы жеткеніне ауылдастары
на сөз айтса, еңбек етсе, бүгінгі 
сексеннің сеңгірінде де уайымы 
– жерінің амандығы.

Бақыт САРБАЛАҰЛЫ

СЕКСЕННІҢ 
СЕҢГІРІНДЕ

Азаматтық хал актілерін  тір
кеуді және апостильдеуді қам
тамасыз ету бағыттары бойын
ша Әділет департаменті АХАТ 
мәселесі бойынша жергілікті 
атқарушы органдардың қызмет
терін әдістемелік қамтамасыз 
етеді. Әділет департаменті рес
ми құжаттарға апостиль қою 
жұмыстарын «электрондық 
үкі мет» порталы арқылы да 
жүргізеді. Осы аталған мемле
кеттік қызмет бір жұмыс күні 
ішінде көрсетіледі.

Бұл туралы өңірлік комму
никациялар қызметінде өткен 

брифингте Қызылорда облысы 
Әділет департаментінің басшы
сы Ирина Бакишева айтты. 

– Әділет департаментінің 
негізгі міндеттерінің бірі – 
заңгерлік қызмет көрсетуді 
ұйымдастыру және құқықтық 
насихат саласында мемлекеттік 
саясатты қалыптастыру. Жар
ты жылдық көлемінде 81 ақ па
раттық  шара ұйымдас тырыл ды. 
Әділет департаменті контра
фактілік өнімдерді болдырмауға 
қатысты кәсіпкерлер мен халық 
арасында түсіндірме жүргізу 
жұмысына баса назар аудару

да. Қазіргі таңда атқарушылық 
құжаттардың едәуір бөлігі же
ке негізде орындалуда. Али
мент өндіру санатында 13 908 
атқарушылық құжаттар орын
дауда болып, есепті кезеңде 1 
322 құжат аяқталған. Атап айтар 
болсақ, Әділет департаменті, 
жеке сот орындаушылары өңір
лік палатасы, прокуратура ор
гандары, жергілікті атқарушы 
органдармен бірлесіп 5 мәрте 
«Бос орындар» жәрмеңкесі 
ұйым дастырылды. Нәтижесінде 
берешек қарызы қалыптасқан 
91 борышкер тұрақты жұмысқа 
орналастырылды, – деді ол.

Департамент басшысының 
айтуынша, алимент төлеуден 
жалтарып жүрген 181 борыш
кер сот қаулысымен әкімшілік 
жауапкершілікке тартылып, 28 
борышкерге қатысты ұсыныс 

енгізілген. Сонымен қатар, жер
гілікті полиция қызметі және 
БАҚ өкілдерімен бірлесіп рейд 
ұйымдастырылып, 3 автокөлік 
қамауға алынды. Қазақстанда 
робот сот орындаушысы іске 
қосылды. ҚР Әділет министрлігі 
Республикалық ЖСО палата
сымен бірлесіп, Тараз қаласын
да оңтайландырылған атқару
шылық өндірісті енгізу 
бо йын ша пилоттық жобаны іс
ке қосты. Осыған дейін азамат
тар салынған айыппұлды уақы
тында өтей алмаған жағ дайда, 
айып пұлдың 25%ға дейінгі со
масын жеке сот орын даушыға 
төлеуге міндетті болатын. Ен
ді бұл қызметті робот тегін 
атқарады. 

Тұрар БЕКМЫРЗАЕВ,
«Сыр бойы» 

БРИФИНГ

ӘДІЛЕТ ДЕПАРТАМЕНТІ 
6 АЙДЫ ҚОРЫТЫНДЫЛАДЫ

Әділет органдарымен мемлекеттік қызметтің 12 түрі 
көрсетіледі.  Биыл облыс бойынша 46 заңды тұлға тіркелді. 

Бұл өткен жылмен салыстырғанда 22 пайызға азайған. Жалпы 
тіркеу алымы ретінде мемлекеттік бюджетке 2 420 652 теңге 

түсірілді. 

«BRP OIL» ЖШС 19.09.2024 жылы жергілікті 
уақыт бойынша сағат 11:00де Қызылорда облы
сы, Сырдария ауданы, Тереңөзек кенті, Қонаев 
ксі 8 мекенжайы бойынша «Жамансу кен орнын 
игеру жобасына» ықтимал әсерлер туралы есеп 
бойынша ашық жиналыс нысанында қоғамдық 
тыңдаулар өткізетіні туралы хабарлайды.

Әсер ету аумағы: координаттары: 1) 
45о38’44»СШ, 66о00’00»ВД; 2) 45о40’00»СШ, 
66о50’00»ВД; 3) 45о40’00»СШ, 66о38’18»ВД; 4) 
45о23’29»СШ, 66о33’18»ВД; 5) 45о23’29»СШ, 
66о24’17»ВД.

Интернеттегі байланыс сілтемесі:
https://us04web.zoom.us/j/4956166428?pwd=PC

cCrwZADCkXOPioI4rW7ao0BCARZa.1
Конференция идентификаторы: 495 616 6428
Кіру коды: 1234567
Жоспарланған қызметтің бастамашысы: «BRP 

OIL» ЖШС, Қазақстан Республикасы, Алматы қ., 
Жетісу ауданы, Сүйінбай даңғылы, 157г үй, БСН 
231140029615, электрондық пошта: brpoil888@
mail.ru, тел.: 87024190246.

Жобаны әзірлеуші: «СМАРТ Инжиниринг» 
ЖШС, мекенжайы: Алматы қаласы, Чайкина 

көшесі 1\1, БСН 060340007305, тел.: 87024190246, 
email: gul_shat_k@mail.ru. 

Жоспарланған қызмет туралы қосымша ақпарат 
алуға болатын электрондық мекенжай және теле
фон нөмірі: gul_shat_k@mail.ru , 87024190246.

Жергілікті атқарушы органның электрондық 
мекенжайы және пошталық мекенжайы: 
«Қызылорда облысының табиғи ресурстар және 
табиғат пайдалануды реттеу басқармасы»  ММ, 
120003, Қызылорда облысы, Қызылорда қаласы, 
Бейбарыс Сұлтан көшесі, №1, электрондық пошта 
мекенжайы: prd@korda.gov.kz., байланыс телефо
ны: 8 (7242) 605369.

Жоба бойынша құжаттама бірыңғай 
экологиялық порталда https://ecoportal.kz/ және 
жергілікті атқарушы органның (ЖАО) рес
ми интернетресурсындаhttps://www.gov.kz/
memleket/entities/kyzylordatabigat?lang=ru 
орналастырылған.

Ескертулер мен ұсыныстар тыңдаулар 
басталғанға дейін 3 жұмыс күнінен кешіктірілмей 
электрондық мекенжай бойынша prd@korda.
gov.kz және сайтта https://ecoportal.kz/ сайтында 
қабылданады. 

ХАБАРЛАНДЫРУ

Құрбанәлі Әлшериев аға мыз сексенге толып, өз ғұмы-
рындағы сол мүшелдік, мерейлі белестің бірінші жылының 

бір айынан келесі айына аттап, ілгерілеп барады. Осыған 
орай бізді: айнала ағайын, ізін басқан ұрпағын, інісі – 

біздерді қандай ой-сезім баурайды. Әрине, ал ғашқы кезекте 
ризашылық, сүй сініс туады. Өйткені 80 жас деген – біріншіден, 

Алла бұ йырған бел-асқар асу болар: жаратушы сүйген құлын 
жа рылқайды демей ме, мына қиын да қызық ғұмырдағы бітір-
ге ніне, елге бергеніне, еңбегіне сәйкес қонған бақ десек асыра 

айтпаспыз, екіншіден, 80 деген оңай жас емес, жету бар да 
тоқсанға қарай байсалды өту бар. Ең бастысы, игісі – Құрбанәлі 

ағамыз осынау белеске, асқар асуға жақсы, әдемі жетті. 



БАС ДИРЕКТОР
Марат АРАЛБАЕВ

қабылдау бөлмесі тел/факс: 8/7242/ 70-00-36, 40-11-10 (1002)

БАС РЕДАКТОР
Қуат ШАРАБИДИНОВ

қабылдау бөлмесі – тел: 8/7242/ 40-02-17, 40-11-10 (1007)

Бас редактордың орынбасары – 40-11-10 (1053)
Жауапты хатшы – 70-00-81 (1037) 

Бөлімдер:
руханият және ақпарат – 40-11-10 (1039, 1040)
экономика – 40-11-10 (1038, 1033)
әлеумет және саясат – 40-11-10 (1034)
жарнама – 70-00-52, 40-11-10 (1058) 
есеп-қисап – 70-00-39, 70-00-38 
компьютер орталығы және корректорлар – 40-11-10 
(1036, 1035)

Меншік иесі

жауапкершілігі шектеулі серіктестігі

Қызылорда облыстық «Сыр бойы» газеті 
ҚР СТ ISO 9001-2016 (ISO 9001:2015) 
«Сапа менеджменті жүйелері» талаптарына 
сәйкес KZ.4310318.07.03.01178 нөмірімен 
сертификатталған. Авторларға қаламақы тапсы-
рыс  бойынша төленеді, қолжазба өңделеді және 
 қайтарыл майды. Жариялымдар газеттің 
түпкілікті көзқарасын білдірмейді. 
«АҚ» - ақылы қызмет. 
Жарнама мазмұнына жарнама беруші жауапты.

Редакция мекен-жайы: Қызылорда қаласы, Бейбарыс Сұлтан көшесі, 4 “А”. Таралымы 23114         Тапсырыс №1277e-mail: syrboyi@yandex.kz   /   www.syrboyi.kz Кезекші редактор Мейрамгүл ДАУЫЛБАЙҚЫЗЫ

Газет аптасына 3 рет (сейсенбі, бейсенбі, сенбі күндері) шығады.

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

САН САЛА

1955 жылы 10 наурыз күні Тө
ретам төңірегін мұқият зерттеген 
орыс ғалымдарының дерегімен 
КССРО Әскери күштері Бас шта
бы полковник А.Васильевті басшы 
етіп, жедел топ ұйымдастырды. Қа ла 
құрылысын бастаған алғашқы құ ры
лысшыларға қатал табиғат тауқы
метіне қарсы тұруға тура келді. 
Қыста 40 градус аяз, оның үстіне 
азынаған жел, жазда ми қайнатар 
ыстық – бәрібәрі құрылысшыларға 
қиындық тудырды. Қала құрылысы 
осылайша басталған еді. 1955 жыл
дың 5 мамырында «Байқоңыр» кос

модромы астанасының іргетасы қа
ланды.

1956 жылы қала үлкен қарқынмен, 
әлемдік ракета қондырғылары орна
ласқан қалашықтарға қарағанда 
бо лып көрмеген шапшаңдықпен 
да мыды. Үйлер дайын болғанша 
офи церлер отбасы Төретамдағы жер 
ке пелерде, вагондарда, жергілікті 
тұр ғындардың үйінде қоныстанған. 
Қазақтар орыс халқын кеудесінен 
итермей, төрінен орын берді. 

Құрылған уақыттан бастап «Бай
қоңыр» әлемдегі ең ірі ғарыш айлағы 
болды.

1957 жылы 4 қазанда Кеңестер 

Одағы адамзат тарихында тұңғыш 
рет жасанды жер серігі – «Спутникті» 
ұшырды. Космос кеңістігін ғылыми 
тұрғыдан жанжақты зерттеу нә ти
жесінде 1961 жылы 12 сәуірде Ю.Га
гарин космосқа сапар шекті. 

1966 жылы 21 маусым күні Қа
зақстан Жоғарғы Кеңесі Прези диу
мының арнайы Жарлығымен «Ле
нинск» қаласы деп аталып, оған 
об лыс аймағына жататын қала де
ген мәртебе беріледі. 1995 жылы 20 
жел тоқсанда Қазақстан Республика
сы Президентінің шешімімен қала 
«Байқоңыр» атауын иеленді. 

Тоқырау кезеңіндегі қиындықтар 
ғарыш айлағын да айналып өтпеді. 
Ғарыш саласының кәсіпорындары 
арасында байланыс жойылып, қа
жет ті техникаларды жеткізу жүйесі 
бұ зылып, ғарыш айлағының одан 
әрі дамуында кедергілер көптеп кез

десті. 1991 жылдың 31 тамызындағы 
№410 Жарлық бойынша «Байқоңыр» 
кешені Қазақстанның меншігіне өтті. 
Ғарыш айлағының әкімшілік және 
мәдени орталығы болып Байқоңыр 
қаласы саналады. 

«Байқоңыр» кешенін пайдалану 
мен дамыту бойынша 1994 жылдың 
10 желтоқсанында Қазақстан Респу
бликасы Үкіметі мен Ресей Федера
циясы Үкіметі арасында 20 жылға 
«Байқоңыр» кешенін жалға беру 
туралы шарт жасалды. Кейіннен 
жалға беру мерзімін 2050 жылға 
дейін ұзарту жөнінде келісімге қол 
қойылды. 

Бүгінгі таңда ғарыштық өңір 
ілгері дамуда. 

 Б.ҚАПАНОВА,
 Байқоңыр қалалық архиві 

филиалының басшысы

ЖЕР КІНДІГІ – БАЙҚОҢЫР

Байқоңыр қалалық архив қоры құжаттарынан жинақталған дерекке 
көз жүгіртсек, 1955 жылдың 12 қаңтар күні аға лейтенант И.Денежкиннің 

басшылығымен Төретам бекетіне алғашқы құрылыс жұмыстарын 
жүргізуге бір взводтай солдат жеткізілді. 

Жақында Бауыржанның 
«Ше  ге құм» аталатын кітабы 
(«AR NAB», Алматы, 2023) қо
лымызға тиді. Шикізаты мақ
тадай жеңіл, күйқуаты сақадай 
ауыр. Өзім де баяғы бір ақтарып 
шықпақ болғанмын, содан бас 
ала алмай көзбен жұтып, кө
ңілмен қорытып отырмын.

«Шеге құмда» біз білеміз 
деген, бірақ, біз білмейтін та
маша тұлғалардың жан әле
мі жарқырай көрінеді. Бір 
кездері бәріміз де Сафуан Шәй
мерденовтің «Инеш», «Мар
ғау» деген кітаптарын жас тана 
оқыдық, алайда, Бауыржанша 
баға бере алмадық: «..Бұл по
весті оқып шыққан соң, Қа
ра тереңнің көзі мөлтиіп, жүні 
үрпиіп, қара қайықтың түбін 
тіміскілеп, итең деп жүретін 
иттеріне өзгеше көз бен зер 
са ла бастадық. Мың сырлы 
«Марғау» ит атаулыға ит деп 
қарамауға үйретті (33б.)». Те
реңінен толқи шыққан осы 
сөзде кітаптағы біраз сырдың 
кілті бар. Кейіпкердің қатпарлы 
мінезін ит тағдыры арқылы 
көрсету – жазушы шеберлігі 
болса, оны сол күйде ұғу – 
оқырман ойлылығы.

Кітаптағы бізді таңғалтқан 
тағы бір тағылым – Немат 
Ке лінбетов бейнесі. Атақты 
түр кологғалым, жазушы Ке
лімбетовті институтта оқып 
жүрген кезден білеміз. Оқу 
тобымыздың жетекшісі, ұс та
зымыз Темірхан Тебегенов біз ге 
жазушының «Үміт үзгім кел
мейді» аталатын кітабын оқып 
шығыңдар деп тапсырма берген. 
Осындағы отыз жастан аса бере 
омыртқа дертіне шалдыққан 
ке йіпкер образы оқырманды 
ой ға салып, күрескерлікке үн
дейді. Үміт дегеннің адам сана
сындағы нә зік тін емес, алапат 
қуат екенін түсіндіреді.

Кейін Темірхан ағай кейіп
кер тағдыры жазушының өз 
тағдыры екенін айтқанда таң
ғал ғанмын.

Ал Бауыржанның «Келім бе
тов кеңістігі» аталатын естелік 
әң гімесінде тұлғаны тағы бір 
қы рынан таныстырады. Ол – Ке
лімбетовтің ұстаздық ұлағаты 
мен адами айшығы. Әңгіме ав
тордың ғылыми диссертация 
қорғау ке зінен бір үзік сыр 

шерт кен. Осы үзік сырдан үлкен 
жүректі кісінің мейірбан да па
расатты бейнесін жақыннан 
тани түсеміз.

Сонымен бірге автор кі тапта 
Светқали Нұржанов, Бай бота 
Се рікбаев, Шәкизада Әб ді кә
рімов се кілді дарынды ақын дар 
әлемінің әсеріне елік тіреді.  

Бауыржан діліндегі Байбота
ның Байроннан, Шакизаданың 
Шекс пирден кем жері жоқ. Тіп ті, 
осы мен айтып отырғандай бас
қамен салыстырудың қажеті не, 
олардың қазақ өлеңіндегі, түр
кі әдебиетіндегі орны онсыз да 
оқшау. Ал енді адам жаны дей
тін екінің бірі бойлай алмайтын 
тереңге Бауыржан еркін сүңгіп 
шығады. Оның сурет те уіндегі 
ақындардың ғажап бол мы сы 
тосын тұста жарқ ете қа лады. 
Бауыржан өмірдің юмор лық си
патын әбжіл аңдайды, ал, оның 
қарапайым тірлік қалта рыс та
ры нан пәлсапа жасауы жапы
рақ ты жүрек бейнесінде көрген 
Мұ қағалиды еске түсіреді. Бұл 
үшін үшінші көз керек, сөз жоқ, 
ол Бауыржанда бар.

Халық АйтМан атап кет
кен Светқали ақынның албырт 
ша ғын Бауыржан былай та
нытады: «...Абыздардың ал
дынан, жырау лардың жаны
нан жа ңа ғана келгендей екі 
иі нінен дем алып тұрады. Ол 
бізге жаугершілікте жорықтан 
бөлініп қалған Махамбеттің 
соң ғы сарбазы секілді көрінетін 
(204б.)». Осы бір суреттеу 
арқылы Баукең бүгінгі абыз 
ақынның ішкі қуаты мен өре
сізді өртеп өтер жан жасынын 
көзге әкеледі.   

Жазушының «Шыт көйлек» 
аталатын эссесі (85б.) со
нау студент шақтарымды ойға 
оралт ты.

Бір күні дәрісханаға қияқ 
мұрт ты, аққұбаша жас жігіт 
кіріп келді. Егер өзі айтпағанда 
оның жаңадан келген оқытушы 
екенін білмес едік. Атыжөні 
Өскен Көз беков екен. КазГУ
ді бітіріпті, алғашқы күні са
баққа кірісіп кетпей, Алма
ты мен ақындар туралы біраз 
әңгіме айтты. Ол сонысымен 
бәрімізге ұнады. Содан «Шыт 
көйлек» деген өлең оқыды. 
Профессорларыңа да жағаласып 
отыратын қыздарымыз тып
ты ныш болып қалды. Сол күн 
менің көз алдымда...

Бауыржанның жазып отыр
ға ны осы «Шыт көйлек» бо
лып шықты. Айтқандай, сол 
өлеңнің үштөрт шумағын оқып 
өтпесек, қызығы болмас (біздің 
сөзіміздің).

...Жарқылдатып сезімдердің 
шақпағын,

Жан дүниемде астаңкестең 
жатты ағын.

Амалсыздан әйеліме 
мен сенің,

Өзіңді емес, 
көйлегіңді мақтадым.

...Оттай жанған бояуынай 
дедім мен,

Өртенуге таяуынай 
дедім мен.

Модасынай, мұны тіккен 
шебердің,

Көңілінің ояуынай 
дедім мен.

Серіңіздің бағы ма бұл, 
соры ма,

Жоқ, әлдебір шатасатын 
шағы ма?

Қасиетін әлгі ғажап 
көйлектің,

Кескіндемек болып едім 
тағы да.

Жарым айтты: «Көп мақтама 
шеберді,

Матасын да мақтай берме 
көп енді.

Бұл дегенің шыт көйлек қой, 
шыт көйлек,

Соған өліпөшетіндей, 
не болды!?»

Қарсы келсем өрлемесін 
қалай дау,

Көнген болдым (ол да соны 
қалайдыау).

О, сұлулық! Сені кейде 
жырлауға,

Сәндеп тіккен шыт көйлек те 
жарайдыау!..

Бауыржан бір өлең арқылы 
сексенінші жылдардағы жастар 
дың жан сұлулығын, өмірта
ны мын өзгеше шабытпен су
реттейді.

Біздің бүгінгі сөзіміз – сұлу
лықты айту үшін шыт көйлекті 
әсемдеп отырған сияқты сөз. 
Ал сұлулық ләззатын жүрекке 
бөлеу – бір тылсым  бақыт.

Дүйсенбек АЯШҰЛЫ,
«Сыр бойы»

ШЕРУЕН 
АТҚАН 
«ШЕГЕ ҚҰМ»

1-бет. 

Әр күн белгілі бір тақы рыпқа арналып, 
онкүндік аясында аймақта «Мүмкіндіктер 
алаңы» шарасы, «Таза Қазақ стан» 
экологиялық акциясы, спорттық шара
лар, «Дені сау жас – ел болашағы» атты 
ме ди циналық кеңес беру, «Адал азамат» 
бейресми кездесулері, «Игі істер марафо
ны» қайы рымдылық акциясы, «Түнгі кі
тапхана», «Ziyatker quest» ин теллектуалды 
сайысы, «Донор бол» акциясы, «Аспан си
нема» шаралары өткізілді. 

Жалпы осы бағытта облыс бойынша 
385 шара ұйым дастырылса, онда 50 мыңға 
жуық жастар қамтылған.

12 тамыз күні Қызылорда қаласындағы 
«Достық үйі» алаңында Халықаралық жа
стар күніне арналған «Жас тармен бірге» 
атты онкүндік қорытындыланды. 

Салтанатты шарада облыс әкімінің 
орынбасары Шахмардан Байманов 
қоғамның қозғаушысы – жастарды төл ме
рекемен құттықтап, жылы лебізін білдірді. 
Сыр еліндегі жастар саясатына қатысты ат
қарылған жұмыстарға тоқ талды.

– Қазір елімізде жастар саясатына 
қатысты барлық мүмкіндік қарастырылған. 
Оның бір дәлелі – Мемлекеттік жа
стар саясаты туралы заңға өзгерістер 
енгізіліп, жастар са наты 35 жасқа дейін 
ұзар тыл ды. Сондайақ жергілікті мем

лекеттік органдарды бағалау көрсеткішіне 
«Жас тар дың да му индексі» қосылды.

Президентіміздің, Үкімет тің, облыс 
әкімінің қолдауымен аймақ жастарының 
әлеуметтік жағдайын жақсартуға бағыт
талған жобалар жүзеге асырылып келеді.

Қазіргі таңдағы өзекті мә селелердің 
бірі – өңір жас тарын қолжетімді тұрғын 
үй мен қамтамасыз ету үшін аймақта алғаш 
рет облыс әкімі Н.Нәлібаевтың тіке лей 
қодауымен «Сыр жаста ры» өңірлік тұрғын 
үй бағдар ла масы» қабылданды. Нәти же
сінде жыл басында 60 жас отбасы қоныс 
тойын той ласа, жақын күндері 40 жас отба
сыға пәтер кілттері табыс талмақ.

Биылғы жылы білімді жас тарымызды 
қолдау мақса тын да дәстүрге айналған 
аймаққа қажетті мамандықтар бойынша 
облыс әкімінің 100 гранты тағайындалды. 
Бүгінге дейін 1425 жас грант иегері атанды.

Жастардың кәсіпкерлік бас тамаларын 
қолдау, оларға кә сіппен шұғылдануға 
қолай лы жағдай қалыптастыру мақ сатында 
қаржылық қолдау бағдарламасы арқылы 
несие портфелі 3,7 млрд теңге болатын жас 
кәсіпкерлердің 130 жобасы субсидияланды. 
2,1 млрд теңгеге жас кә сіп керлердің 115 
жобасы бо йын ша кепілдік шарты жа сал са, 
«Аграрлық несие корпо рациясы» арқылы 
жас кәсіп керлердің 48 жобасы қаржылан
дырылды. 100 мың жасты жұмыспен қамту 

тапсырмасына сәйкес биыл аймағымызда 6 
мың ға жуық жас жұмыспен қам тылады.

Бүгінде облыс көлемінде NEET сана
тындағы жастардың үлесін төмендетуге ба
рынша күшжігер жұмсалуда. Осы мақсатта 
арнайы Жол картасы қабылданады, – деді 
ол.

Сонымен бірге облыс әкімінің орынба
сары байрақты бәсекелерде көк тумызды 
желбіретер болашақ чемпион жастарымыз 
үшін заманауи 10 мың орындық стадион, 
үс тел теннисі орталығының құ рылысы ба
сталса, алдағы уақытта көпфункционалды 
«Қы зылорда арена» кешенін салу жос
парланып отырғанын айтты.

Мерекелік шара барысында Ш.Байманов 
төрт жасқа ҚР Мәдениет және ақпарат ми
нистрлігінің, 10 жасқа облыс әкімінің Алғыс 
хатын табыстап, «Тәуелсіздік ұрпақтары» 
облыстық сайысының 5 же ңімпазын мара
паттады.

«Достық үйі» алаңына жи налған жүз
деген жастардың төл мерекесі «OPEN AIR» 
жастар фестивалімен қорытын дыланды.

«Ilhan» және «Baha» се кілді еліміздің та
нымал жұл дыз дарының және белгілі шоу
мендер Нұрлыбек пен Ақыл бектің өнері 
шаттыққа бөлеп, мыңдаған жас кеудеге 
шуақ құйды.

Дүйсенбек АЯШҰЛЫ,
«Сыр бойы»

АСЫЛ – ТАСТА, ҚАЙРАТ – ЖАСТА

Айналысамын деген адамға 
кәсіп көп. Тек жолын таба білсе 
болғаны. Бүгінгі кейіпкеріміз, 
Қызылорда қаласының тұрғы
ны Дәулет Пірімжанов тын
бай еңбек еткен адамның тұр
мысы берекелі болатынына 
әл деқашан көз жеткізген. Бү
гінде ол есік өндірісінде өзін 
дәлелдеп үлгерді. Бірақ кәсіпке 
икемі бары бала күнінде бай
қалған. 

– 8 сыныптан кейін кәсіптік 
училищеге ауысып оқыдым. 
Сол кездеақ саудасаттықпен 
айналыса бастадым. Сырттан 
киімкешек әкеп саттым. Азық
түлік саудасында да аздыкөп
ті тәжірибем бар. Кәсіптік 
учи лищеден механизатор ма
ман  дығын үйреніп шықтым. 
Деген мен, бизнестен басталған 
жолым сол ізбен жалғасты, – 
дейді Дәулет Пірімжанов. 

Ал есік өндірісіне «Covid19» 
пандемиясынан туындаған эко
номикалық дағдарыс кезінде, 
карантин жарияланып, елдер 
арасындағы шекара жабылған 
2020 жылы ден қойған. Оған 
дейін өнімді Украина, Бела
русь, Қытай, Ресейден тасымал
дап келген. Осы мемлекеттерде 
орналасқан біраз зауытта бо
лып, тәжірибесімен танысқан. 
Ал өнім тасымалында қиындық 

туындағанда неге өзімізде 
өндіріс ашып, оны дамытпасқа 
деген ойға тоқтаған. Таңсық 
кәсіптің қырсырын меңгеру 
үшін Мәскеуде, Қытайдың Гу
анчжоу  қаласында болған. 

– Шет елдерден ешқандай 
маман алдыртқан жоқпыз. Ын
талы жігіттерге үйретіп, қазіргі 
күні бүкіл жұмысты өзіміз 
атқарып жатырмыз. Алды
мен сырттан сауда нүктелерін 
аштық. Бұл – шығарған өнімді 
сату үшін өте тиімді тәсіл. Есік 
өндірісінде 25 шақты адам еңбек 
етуде. Есіктерді Астана, Алма
ты, Түркістан, Шымкент, Тараз, 
Ақтау қалаларына жібереміз. 

Одан бөлек, біз Қызылордадағы 
шыны зауытынан шыққан 
әйнекті өңдеп, безендіріп, жи
һаз дарға қолданамыз. Қажет 
шикізатты Қытайдан алдыра
мыз, – дейді кәсіпкер. 

Заман талабына сай жаб
дықталған цехта жылына 400
500 шақты есік шығарылады. 
Өндіріс басшылығы сапа мен 
бағаның қалтаға қонымды бо
луын басты орынға қояды. 
Темір есіктер қалыңдығы мен 
сериясына қарай 60120 мың 
теңге аралығында саудалану
да. Одан бөлек, ағаш есіктерге 
де сұраныс жоғары. Жаңа үй
жайлар үшін тапысырыс алу 

арқылы да жоспарды орындап 
келеді. 

– Жұмысты станок атқарға
нымен бір есіктің өзі 15 адам
ның қолынан өтеді. Демек, 
сапалы маман қай жерде де 
керек. Үкімет қолдауын үнемі 
сезініп келеміз. «Даму» қоры 
арқылы жеңілдетілген шартпен 
несие алып, өндірісімізді аяққа 
тұрғыздық, – дейді кейіпкеріміз.

Есік, жиһаз шығару бағы
тында үнемі тәжірибе толық
тыру үшін ол үнемі әртүрлі 
мем лекеттерде өтетін маңызды 
ісшараларға қатысады. Соның 
ішінде 2019 жылдан бері Қытай 
сауда және экономикалық 
ынтымақтастығын ілгерілетуге 
бағытталған Кантон көрмесінен 
қалған емес. Кәсіпкер жәрмең
кені түгел аралап шығу үшін 45 
күн уақыт кететінін, Қытайда 
қызмет көрсету сапасы алға 
озғанын, аспанасты елінен бізге 
де үлгі алу керек екенін айтты. 

Дәулет Пірімжанов ағаш 
өндірісінің қырсырын үйрену 
үшін Ресейдің Владимирский 
облысынан маман шақыртты, 
ендігі кезекте бірлескен кәсіп
орын ашуға ниетті. Алдағы 
уақытта осылайша кәсіпкерлік 
аясын кеңейткісі келеді.

Назерке САНИЯЗОВА, 
«Сыр бойы»

САУДАДАН ЕСІК ӨНДІРІСІНЕ ДЕЙІН

